
				এই পাতাটির মুদ্রণ সংশোধন করা প্রয়োজন। 
প্ৰাচীন ভারত
করিলেন। পরবত্তী সপ্তদিবস তাহারা উপকূলভাগ হইয়া অগ্রসর ও উপকূলে জল পান করিয়া পথপরিচালকবর্গ এই সময়ে পথ
চিনিতে সমর্থ হওয়ায়, তিনি অভ্যন্তর প্রদেশে নিজ সৈন্য পরিচালনে সমর্থ হইয়াছিলেন।
সপ্তবিংশ অধ্যায়
ক্ষত্রেপ নিয়োগ
গেদ্রোসিয়ারাজ্যের রাজধানীতে উপনীত হইয়া তিনি সৈন্যদিগকে বিশ্রামার্থ আদেশ প্ৰদান করিলেন। আপলোফানীস তাহার আদেশ প্রতিপালন না করাতে তিনি তঁহাকে পদচ্যুত করিলেন। তিনি থোয়সকে এই ভূভাগের ক্ষত্রপ নিযুক্ত করিলেন, কিন্তু থোয়স ব্যাধিগ্ৰস্ত হইয়া দেহত্যাগ করিলে সিবাটিয়াস এই পদে অভিষিক্ত হইলেন। এই ব্যক্তিই কিছুকাল পূর্বে কাৰ্ম্মেনিয়ায় ক্ষত্রপ নিযুক্ত হইয়াছিলেন, কিন্তু এক্ষণে ইনি আরাখোসিয়া ও গেদ্রোসিয়ার এবং পাইয়োফানিস-পুত্ৰ নিপোলিয়াস্ কাৰ্ম্মেনিয়ার ক্ষত্রপপদে নিযুক্ত হইলেন। কাৰ্ম্মেনিয়ায় অগ্রসর হইবার কালে আলেকজান্দার অবগত হইলেন যে ভারতীয় প্রদেশের ক্ষত্ৰপের বিরুদ্ধে বেতনভোগী সৈন্যগণ বিদ্রোহ উত্থাপিত করিয়া তাহাকে হত্যা করিয়াছে, কিন্তু মাসিদোনিয় শরীর রক্ষীগণ র্তাহার হত্যাকারীকে ঐকাৰ্য্যে নিয়োগকালীন বধ করিয়াছে এবং
পরে অন্যান্য যাহাদিগকে ধৃত করিয়াছে তাহাদিগকেও বধ করিয়াছে। এই সকল ঘটনা অবগত হইয়া ইউডিমস ও তাক্ষিলীশকে তিনি

